
ብሓባር ምንባብ ጀምሩ 

እዚ ዝኸውን እቲ ዓቢ ሰብ ኣብ ክንዲ ነቲ ህጻን ዘንብበሉ፣ ምስ’ቲ ህጻን ኮይኑ ከንብብ ከሎ እዩ። ንውላድኩም ኣብ 
መስርሕ ምንባብ ብንጥፈት ንክሳተፍ መታን ክትገብርዎ ትኽእሉ ብዙሓት መንገዲታት ኣለዉ።  
 

ናይ ዝርርብ ስሉስ ኩርናዕ ኣዳልዉ። ኣቀማምጣ ንስኹም፣ ውላድኩምን እቲ መጽሓፍን ስሉስ ኩርናዕ ከምዝሰርሕ ግበሩ። 
ውላድኩም ንዓኹምን ነቲ መጽሓፍን ንምርኣይ ክቀለሉ ኣለዎ።  

ናይ ውላድኩም ኣድህቦ ስሃቡዎ። ናይ ውላድኩም ኣድህቦ ንምስሃብ፣ ብዙሕ ኣካላዊ ምውስዋስ፣ ገጻዊ 
ምልክታት/መልክዓትን ድምጽታትን ተጠቐሙ።  

ውላድኩም ግብረ መልሲ ክህበኩም ዕድል ሃብዎ። ቅድሚ ነኣሽቱ ህጻናት ንኸንብቡ ግዲኦም ክሳብ ዝወስዱን ነቲ 
ዘረባኹም ወይ ተግባርኩም ምላሽ ዝህብዎን ቁሩብ ክትጽበዩ ብብዝሒ ከጋጥመኩም ይኽእል እዩ።  

ናይ ውላድኩም ምላሽ ተረዲእኩም ኣረጋግጽሉ። ህጻናት ብብዙሕ መንገዲ ግብረ መልሲ ክህቡ ይኽእሉ እዮም። ናብ ሓደ 
ነገር ከመልክቱ፣ ኣካላዊ ምንቅስቃስ ብምግባር፣ ንላዕሊ ብምጥማት ወይ ድማ ገለ ነገር ክብሉ ይኽእሉ እዮም። ውላድኩም 
ዝገብሮ ኩሉ ነገር ከም ዘረባ ወሲድኩም፣ ነቲ ተግባሩ ብምድጋም ወይ ውላድኩም ክብሎ ዝሓሰቦ ነገር ብምስፋሕ 
ከምዝተረድአኩም ኣረጋግጹ።  

ውላድኩም ሓደ ነገር ክገብር ወይ ክዛረብ ከሎ፣ ተመሳሳሊ ተግባር ብምድጋም ንእኡ ምሰሉ። እዚ ድማ ንውላድኩም 
ከምትሰምዕዎ ዘለኹም የርእዮ። ከምኡ’ውን ውላድኩም ድምጺ፣ ቃላት ወይ ድማ ኣካላዊ ቋንቋ ብምጥቃም ምስ ሰባት 
ክረዳዳእ ድማ የተባብዖ።  

ውላድኩም ዝዛረቦ ወይ ክዛረቦ ዝፍትኖ ዘረባ መሊስኩም ብምስፋሕ ከምዝተረዳእኽሞ ኣረጋግጹ። ንኣብነት፣ ውላድኩም 
“ቭሩም ቭሩም” እንተኢሉ፣ ንስኹም ድማ “እወ፣ መኪንኡ ይዝውር ኣሎ” ክትብሉ ትኽእሉ ኢኹም። እዚ ምግባር 
ከምዝተረዳእኹሞ የርኢ። ብተመሳሳሊ ድማ ንውላድኩም ቋንቋ ንኸማዕብል ይሕግዞ። 
 
ውላድኩም ድፊእቱ/ሞራሉ ክብ ንኽብል መታን መጽሓፍ ኣብ ምምራጽ ከምዝሳተፍ ግበርዎ። መጽሓፍ ክትመርጹ 
ከለኹም፣ ኣካላዊ ምውስዋስ፣ ድምጺ፣ ምልክታትን ዘረባን ብምጥቃም ንኩሉ ተሳታፋይ ዘካትት፣ ከምኡ ድማ ውላድኩም 
ክሳብ ዝተኻእለ ደረጃ ዝሳተፈሉ መጽሓፍ ምረጹ።  

